REZIME RADA
Cilj. Naš cilj je uporediti dvije operativne tehnike u liječenju stres urinarne inkontinencije, te utvrditi koja je od navedenih metoda uspješnija na osnovu poređenja slijedećih parametara: trajanja operacije, dužine hospitalizacije, te učestalosti operativnih i postoperativnih komplikacija.SlušajtPročitajte fonetski
Metode. U studiju je uključeno 60 ispitanica koje su hirurški tretirane nakon dijagnosticirane stres urinarne inkontinencije. Ispitanice su podijeljene u dvije skupine, eksperimentalnu  skupinu čini 30 ispitanica kod kojih je stres urinarna inkontinencija liječena TVT-O metodom, a kontrolnu skupinu čini takođe 30 ispitanica kod kojih je stres urinarna inkontinencija liječena klasičnom vaginoplastikom po Kelly-u. Iz medicinske dokumentacije Ginekološko porađajnog odjela Kantonalnih bolnica Bihać i Travnik koristili su se podaci o životnoj dobi, zanimanju, broju porođaja i abortusa, trajanju operacije, intraoperativnim i ranim postoperativnim komplikacijama (do 30 dana nakon operacije), dužini hospitalizacije, te kasnim postoperativnim komplikacijama (3 do 6 mjeseci nakon operacije). Vršena je evaluacija anketnih upitnika i obrazaca,  objektivizacije inkontinencije urina, UZV dijagnostike, ginekološkog i kliničkog pregleda koji su načinjeni prije same operacije i na kontrolama u prvom, trećem i šestom mjesecu nakon operacije, te evaluacija dobivenih rezultata u svrhu ispitivanja komplikacija i ishoda nakon liječenja. Slušajte
Pročitajte fonetski

Rezultati. Statistički značajna razlika između dvije ispitivane grupe pronađena je u dužini trajanja operacije, dužini hospitalizacije te učestalosti operativnih i postoperativnih komplikacija, ishodu liječenja kao i kod dodatnih parametara koji se odnose na dužinu rehabilitacije te troškove operativnih zahvata.

Zaključak. Ishod liječenja stres urinarne inkontinencije kod žena je bolji nakon primjene TVT-O metode.

